
TEKS UCAPAN 

BRIG. JEN. DATUK PROF.  DR. KAMARUDIN HUSSIN, 

NAIB CANSELOR UNIVERSITI MALAYSIA PERLIS (UniMAP) 

SEMPENA PROGRAM SENAM RIA 

BERSAMA NAIB CANSELOR UniMAP SEMPENA MINGGU 

SUAIKENAL SIDANG AKADEMIK 2013/14 DAN  

PROGRAM “ 2000 HUMAN DOMINOES ” (MBOR) 

7 SEPTEMBER 2013  

 

 

Assalamualaikum Warahmatullahi Wabarakatuh dan Salam Satu 

Malaysia  

 

SALUTASI  

 

Y.A.B Tuan Azlan bin Man, Menteri Besar Perlis 

 

Yang Berbahagia Dato’ Prof. Dr. Zul Azhar Zahid Jamal, Timbalan 

Naib Canselor (Akademik dan Antarabangsa) UniMAP, 

 

Yang Berbahagia Prof. Madya Dr. Mohd Fo'ad Sakdan, Timbalan 

Naib Canselor  (Hal Ehwal Pelajar  & Alumni) UniMAP, 

 

Yang Berusaha Encik Zuber Bin Haji Mohamad, Pemangku  

Pendaftar UniMAP, 

Yang Berusaha Puan Saodah Hassan, Bendahari UniMAP, 

 

Yang Berusaha Puan Mazmin Mat Akhir, Pemangku Ketua 

Pustakawan  UniMAP, 

 

Yang Berusaha En. Afizal Bin Abu Othman, Pengarah Pusat Sukan 

UniMAP merangkap Pengerusi Program ”2000 Human Dominoes”  

 

Yang Berusaha Penolong-Penolong Naib Canselor UniMAP, 

Dekan-dekan dan Ketua-ketua Jabatan,  

 

Barisan Urusetia Minggu Suaikenal Serta Pembantu-Pembantu 

Pelajar Minggu Suaikenal, 

 

Yang dikasihi pelajar-pelajar baru Universiti Malaysia Perlis bagi 

sidang akademik 2013/2014 serta semua warga UniMAP 

 

KATA-KATA ALUAN 

 

1. Assalamualaikum Warahmatullahi Taala Wabarakatuh Dan 

Salam Sejahtera. Selamat Pagi, Good Morning, Kalai 

Vannakam, Zao Shang Hao.“Raja Ditaati, Rakyat Dirahmati, 

Negeri Disanjungi”. 

2. Alhamdulillah, marilah kita menadah tangan mengucap 

syukur kehadrat Allah S.W.T kerana dengan keizinanNya, 

membolehkan kita untuk bersama-sama berkumpul pada pagi 

yang berbahagia ini dalam Program Senam Ria Bersama Naib 

Canselor UniMAP Sempena Minggu Suaikenal Sidang 

Akademik 2013/14.  

 

3. Terlebih dahulu, izinkan saya mengucapkan tahniah kepada 

jawatankuasa perlaksana Program 2000 Human Dominoes 

pada pagi ini yang telah memastikan program ini berjalan 

dengan lancar. 

 

 

Anak didik  yang saya kasihi sekalian, 

 

Human Dominoes 

 

4. Saya difahamkan Rekod Human Dominoes ini pernah 

dicatatkan didalam Malaysia Book of Records pada 2010 di 

mana  sebuah syarikat telekomunikasi iaitu Digi, sempena 

ulangtahun ke lima belasnya telah mencipta rekod Human 

Dominoes terpanjang melibatkan 1400 kakitangannya 

bertempat di Pavillion, Kuala Lumpur.  

5. Alhamdulillah, pada pagi ini, kita berjaya mencipta rekod baru 

Human Dominoes apabila pada pagi ini kita dapat 

menghimpunkan seramai lebih 2,881 pelajar baru UniMAP 

yang mendaftar pada 1 September lalu dalam aktiviti senam 

ria pada pagi yang indah ini. 

 

6. Sekalung penghargaan, syabas dan tahniah saya ucapkan 

kepada semua anak didik dan jawatankuasa yang terlibat 

dengan program pagi ini atas kesungguhan dan insiatif serta 

komitmen semua. 

 

 

Anak-anak didik yang saya kasihi sekalian 

 

Malaysia Book of Records (MBOR) 

 

7. Untuk makluman semua, ini bukanlah rekod pertama yang 

pernah dicipta UniMAP dalam Malaysia Book of Records 

(MBOR). Nama UniMAP pernah dicatatkan selama dua tahun 

berturut-turut pada tahun 2007 dan 2008 melalui Program 

Baktisiswa Perdana UniMAP siri I dan II yang melibatkan   

penyertaan Keluarga Angkat Teramai. In Sha Allah, kita akan 

terus memperbaharui rekod ini dan akan terus mencipta 

rekod-rekod terbaru bagi mengharumkan nama UniMAP 

bukan saja di dalam negara, malahan di peringkat 

antarabangsa hendaknya.  

Anak-anak yang saya kasihi sekalian 

 

Program Senamria Bersama Naib Canselor 

 

8. Saya pasti ramai antara kita yang baru merasai pengalaman 

bersenamrobik di awal pagi seperti ini dan mungkin ada 

diantara anda ada yang tertanya-tanya mengapakah Program 

Senam Ria Bersama Naib Canselor UniMAP ini diadakan?. 

 

9. Untuk makluman para pelajar sekalian, UniMAP mempunyai 

corak dan kaedah tersendiri dalam usaha mendekatkan diri 

dengan pelajar-pelajar dan salah satu daripadanya ialah 

daripada aktiviti riadah dan senamrobik seperti ini. 

 

10.  Program senamrobik ini merupakan salah satu platform 

bagi semua warga UniMAP berkumpul sebagai satu keluarga 

dan sama-sama melakukan pergerakan-pergerakan yang 

bukan sahaja membantu menyegarkan badan tetapi pada 

masa sama menyumbang kepada kecergasan minda. 

 

11. Ia juga dijadikan sebagai program perhimpuan mingguan 

untuk semua staf bagi mendengar amanat dari Naib Canselor 

serta berkongsi maklumat mengenai kejayaan dan pelbagai 

perkara yang berlaku di UniMAP. Ini adalah salah satu cara 

bagi warga UniMAP mengeratkan hubungan silaturrahim.  

12. Ini membuktikan walaupun kedudukan kampus  UniMAP 

yang bertaburan di seluruh negeri Perlis, bukanlah  alasan 

yang akan merenggangkan hubungan antara kita semua warga 

UniMAP. 

 

 

Anak-anak yang saya kasihi sekalian 

 

PENYALAHGUNAAN MEDIA SOSIAL 

 

13. Penggunaan lama sosial atau media sosial amat popular 

di kalangan remaja dan saya percaya anda semua mempunyai 

akaun Facebook mahupun Twitter dan juga blog. Jadi di sini 

saya sebagai Bapa Kepada Anak-Anak Didik  ingin 

mengambil kesempatan untuk menasihati anda semua supaya 

menggunakan media sosial ini dengan berhemah dan 

bertanggungjawab.  

 

14. Janganlah kita jadikan laman sosial atau media sosial ini 

sebagai tempat untuk melepaskan kemarahan atau 

mengeluarkan kenyataan yang menyentuh peribadi dan 

kepentingan individu, Universiti, agama, bangsa dan negara. 

Ini kerana isu-isu seperti ini akan boleh berlakunya 

ketidakpuasan hati sehingga menyebabkan rusuhan atau 

perkara yang lebih teruk. 

15. Oleh itu saya berharap anda semua dapat menghormati 

sensitiviti individu, rakan – rakan  dan masyarakat serta 

menyampaikan berita dan maklumat yang tepat demi 

menjamin keharmonian dan kerukunan kita bersama. Kita 

seharusnya bersyukur kerana walaupun pelbagai isu yang 

melibatkan penyalahgunakan media sosial pihak  kerajaan 

masih tidak menyekat penggunaan laman sosial bagi 

mengatasi perbuatan tidak bertanggungjawab seperti yang 

dilakukan di negara China dan Iran. 

 

 

PENUTUP 

 

16. Sebelum mengakhiri ucapan, di sini saya ingin menyeru para 

pelajar untuk menggunakan media sosial ini sebaiknya. Sebarang 

ketidakpuasan hati atau kemarahan hendaklah disalurkan 

dengan cara yang betul dan bertanggungjawab dengan 

memikirkan akibat yang akan berlaku di masa depan. 

Kemakmuran dan keamanan negara kita masa depan, terletak di 

tangan anda semua. 

 

17. Sekian, saya sudahi dengan Wabillahitaufik walhidayah   

wassalamualaikum warahmatullahi taala wabarakatuh. 


